ЕВРОПА ИТТИФОКИНИ КУЗЛАГАН ТУРКИЯ


29 октябр Туркиянинг миллий байрами – жумхурият ташкил топган кун. Биринчи жахон урушида маглуб булган Усмонийлар империяси куплаб худудлари ва кучини йукотгандан кейин турк давлатини саклаб колиш асосий вазифа булиб колганди. Бу иш буюк йулбошчи Мустафо Камол Отатурк рахбарлигида амалга оширилиб, 1923 йил 29 октябрда Туркия Республикаси янги давлат сифатида дунё харитасидан жой олди. 


 Бугунги кунда Туркия иктисодиёти жадал суръатлар билан ривожланишда давом этмокда. Жорий йилнинг биринчи ярмида ялпи ички махсулот ишлаб чикариш хажми 14,4 фоизга, ахолининг реал даромадлари эса 13,4 фоизга ортди. Инфляция даражаси 12 фоизгача тушди. Бош вазир Режеп Эрдоган хорижий давлатларда яшовчи туркларни мамлакатга инвестиция олиб киришга даъват килди. Ишсизлик муаммосини хал килиш максадида мамлакатнинг хар бурчагида янги-янги корхоналар, йуллар курилиб, ишга туширилмокда. Нефт махсулотларини хисобга олмаганда, сунгги икки йилда нарх-наво ошмаган холда, электрон маиший буюмларнинг нархи анчагина тушгани ахоли турмуш даражаси кутарилганидан далолат беради. Космик фазода Туркиянинг иккита сунъий йулдоши «сузиб» юрибди. Оммавий ахборот воситалари эркин фаолият юритмокда. Биргина Истанбулда 20 дан ортик хусусий телевидение мавжуд.

Туркиянинг бетакрор туризм гушаларини узбекистонликлар хам жуда яхши билишади. Бу йил улкага рекорд даражада – 17 миллион турист келиши, туризмнинг узидангина 13 миллиард АКШ доллари микдорида даромад килиниши кутилмокда. 


Хозирги кунда турк валютаси жуда куп нолларга эга эканлиги билан узига хос рекорд урнатган. Бир АКШ доллари 1.470.000 лирага тенг. 2005 йилнинг 1 январидан бошлаб бир йил давомида пул ислохоти амалга оширилиб, банкнотлардаги олтита ноль олиб ташланади. Купчилик эсидан чикариб булган «куруш», яъни майда чака пуллар хам муомалага киритилади. Шу тарика, бир доллар 1 турк лираси-ю 47 курушга тенг булиб колади.


Ташкил топган пайтидан бошлаб Европага интеграция булишни максад килиб олган Туркия ЕИ (Европа Иттифоки)га аъзо булиш учун музокаралар бошланишини 1963 йилдан бери кутмокда. Мамлакатда сунгги икки йил давомида, айникса, жуда катта узгаришлар амалга оширилди. Режеп Таййип Эрдуган бошчилигидаги хукумат конунларни Европа талабларига мослаштириш учун барча зарур ишларни бажарди. Жумладан, мамлакат парламенти – Буюк Миллат Мажлиси томонидан Анаяса (она ясо, яъни асосий конун), фукаролик ва жиноят кодеклари хамда бошка конунларга инкилобий узгартишлар киритилди. Улкада яшаётган бошка халклар уз тили, дини, маданиятидан эмин-эркин фойдаланишлари учун тегишли хукукий база яратилди. 

Шу йил декабр ойида ЕИга аъзолик музокаралари качон бошланиши маълум булади. ЕИнинг энг жиддий эътирозларига сабаб булиб келган инсон хукукларини таъминлаш борасида йул куйилган айрим хато ва камчиликларни бартараф килишнинг хукукий асослари таъминланди. Бу борада бош вазир бир ой мукаддам амалакат ахолисига килган телемурожаатида шундай деди: «Туркия демократия нуктаи-назаридан узини уятга куйган фактлардан халос булади. Мамлакатимизни гуллаб-яшнаган ва илгор давлатлар каторида куриш хаммамизга насиб килади». Шуни алохида таъкидлаш жоизки, Туркиядаги асосий мухолиф кучлар хам «Ак парти» (Ок партия) бошчилигидаги хукуматнинг хар сохада эришган муваффакиятларини тан олишга мажбур булмокда.

Маълумки, Туркия Узбекистон мустакиллигини биринчи булиб тан олган давлатлар сирасига киради. Мустакиллигимизнинг дастлабки йилларида узаро хар томонлама муносабатлар кенг йулга куйилди, абадий дустлик тугрисидаги келишув имзоланди. Бирок, бугунги кунда иктисодий алокалар курсаткичи бирмунча тушиб кетмокда. Мамлакатимиз томонидан туркияликларга нисбатан кулланилаётган виза режими бекор килинмагач, утган йили 1 июндан бошлаб Туркия хукумати хам жавоб тарикасида узбекистонликларга нисбатан виза режимини жорий килди. Бу эса Туркияга сафар килмокчи булган ватандошларимизга айрим муаммолар ва кушимча сарф-харажатларни келтириб чикармокда…


Фурсатдан фойдаланиб, кардош турк халкини Республика байрами билан чин калбдан кутлаймиз!

